
Ny Ankoay vehivavy Malagasy any Kinshasa.

T
afakatra amin’ny dingan’ny lalao 1/4-dalana ny
Ankoay vehivavy Malagasy rehefa nandresy tsy
niady na forfait », ny ekipan’ny «Aigles de Car-

thage tunisiennes », noho ny olana ara-panamiana na-
hazo azy ireo na dia resin’ny « Lionnes Indomptables
du Cameroun » tamin’ny isa 2 na « panier » aza,
tamin’ny lalao voalohany natrehan’izy ireo tao amin’ny
kianja mitafo : Gymnase de l’Université Unikin. Ny eki-
pan’ny Rdc mpampiantrano no hifanandrina amin’ny
Ankoay amin’io ampahefa-dalana io. Teo amin’ny ta-
ranja tolona kosa dia ity taranja ity no nibatan’ny Mala-
gasy medaly voalohany amin’ity fifaninanana ity araka
ny fampitam-baovao nalefan’ireo mpanao gazety lasa
any Kinshasa. Ny taranja athletisma dia nanomboka
omaly alatsinainy 31 jolay, ka tsy hifarana raha tsy
amin’ny zoma 04 aogositra 2023 ho avy izao. Manana
solontena miisa 6 Madagasikara amin’izany. Raham-
pitso alarobia 02 aogositra 2023 kosa, no hiakatra ta-
tami ao amin’ny kianja mitafo « Gymnase Rafael » ny
mpilalao sasantsasany amin’ireo Judokas Malagasy
miisa 8 hiatrika an’ity fifaninanana ity, izay nanainga ta-
min’ny sabotsy teto an-tanindrazana, taorian’ny niatre-
han’ny mpilalao Cadets ny « African Championships
2023 » teto Antananarivo. Marihana fa nanomboka ta-
min’ny fomba ofisialy tamin’ny zoma 28 jolay 2023 teo,

Ny Jcba Analamanga tompondaka U16, 2023.

Ekipa isan-tarika judo Cadets Malagasy.

LALAON’NY FRANkOFONiA 2023 BASkEt-BALL

tafakatra amin’ny dingan’ny 1/4-dalana ny Ankoay

Nibata ny medaly alimo ny Judokas Malagasy sokajy «
Cadets » isan-tarika rehefa nandavo an’i Cameroun (fi-
nale bronze) teo amin’ny fifaninanana judo « African
Cadet and Junior Championships » izay nifarana tamin’ny
fomba ofisialy tetsy amin’ny Lapan’ny fanatanjahantena
Mahamasina tamin’ny alahady 30 jolay 2023 teo. Ny
ekipa isan-tarika Alzeriana no nandrombaka ny medaly
volamena tamin’ity isan-tarika « Cadets » ity ary rehefa
nandavo ny ekipa isan-tarika Egipsiana tamin’ny lalao fa-
maranana . Tsiahivina fa ny ekipa isan-tarika Juniors Ma-
lagasy kosa dia teo amin’ny lalao ampahavalon-dalana
no nihintsana tamin’ity fifaninanana ity. 

Rainilita 

Judo fifaninanana isan-tarika sokajy Cadets 

Nahazo medaly alimo ny Judokas Malagasy

Ny ekipa vehivavin’ny
Ascut Atsinanana sy ny
ekipa lehilahin’ny Jcba
Analamanga, no tafa-
voaka ho mpandresy, ka
nisalotra ny anaram-boni-
nahitra tompondakan’i
Madagasikara 2023, ta-
min’ny fifaninanana basi-
kety baolina « Cham-
pionnat National U16,
2023 », izay nifarana ta-
min’ny alahady 30 jolay,
tao amin’ny kianja mita-
fon’i Soavita Toamasina.
Ankoatra ny medaly sy
amboara azon’izy ireo dia
samy nahazo taratasim-
bola mitentina 1.100.000
Ar tsirairay avy izy ireo.
Marihana fa ny Ascut Atsi-
nanana vehivavy dia ny
Mb2All, teo amin’ny lalao
famaranana ary ny Jcba
Analamanga kosa dia
nandavo ny Acmba Atsi-
nanana teo amin’izay
lalao famaranana izay. Fi-
laharana raikitra farany :
U16 Filles Medaly vola-

Basket-ball Championnat National U16, 2023

Ascut Atsinanana sy Jcba Analamanga no tafavoaka 

Asera tsy nandroaka ny mponina tany Ako, na ny mponina tany Sidona, na ny tany Alaba, na ny tany Akziba, 

na ny tany Helba, na ny tany Afika, na ny tany Rehoba; fa nonina teo amin'ny Kananita tompon-tany

ny taranak'i Asera, fa tsy nandroaka azy.

Mpitsara 1 : 31-32

Ny TeNy FiaiNaNa

NY VALOSOA sy Mahasoa

Ny soa azo amin’ny fihina-
nana voatabia manta

NY VALOSOA sy Mahaliana

Ny tanànan’i Ranomafana Est
distrikan’i Brickaville faritra

Atsinanana

Saka fo  Ny Va loso a  

Lelanomby sy petit pois indray, no laoka amin’ny sa-

kafo eto amin’ny gazetinao androany. Tsara raha ha-

siana ro matsatso anana petsay miaraka aminy. Dia

mazotoa homana tompoko.

Ny tanànan’i Ranomafana Est distrikan’i Brickaville fa-
ritra Atsinanana indray, no Mahaliana eto amin’ny ga-
zetinao androany. Renivohitry ny kaominina
Ranomafana Est ity tanàna ity, iray amin’ireo kaomi-
nina miisa 17 mandrafitra ny distrikan’i Brickaville. La-
lovan’ny lalampirenena faha-2 (RN2) ity tanàna ity.
Vokatra any ny vary, ny haninkotrana toy ny manga-
hazo, ny vomanga, ny voankazo toy ny : letchi, ny
manga, ny corossol, ny letchi-tsinoa.

Ny soa azo avy amin’ny fihinanana voatabia manta in-
dray, no Mahasoa eto amin’ny gazetinao androany.
Atao jus ny voatabia na tômaty, na atao lasary.
Ireo ny tombontsoa azo avy amin’ny fihinanana tômaty,
indrindra ny manta :
- Miaro amin’ny fahanteran’ny sela, manala fanaintai-
nana.
- Tsara ho an 'ny hoditra. 
- Miaro amin 'ny aretina Cancer na homamiadana.
- Mampilamina tahana siramamy. 
- Tsara ho an 'ny fo sy ny lalan-drà. 
- Tsara ho an 'ny havokavoka . 
- Tsara ho an 'ny maso. 
- Manampy ny hery fiarovana. 
- Mampilamina ny tosi-drà. 
- Manala tavy.

mena : ASCUT Atsina-
nana, Medaly volafotsy :
MB2ALL Analamanga,
Medaly alimo : ASA Ana-
lamanga. U16 Garçons
Medaly volamena : JCBA
Analamanga, Medaly vo-
lafotsy : ACMBA Atsina-

nana, Medaly alimo : MFB
BBCM Menabe. « Meil-
leur Marqueuse 102Pts »
: Rasolofonjanahary Mbo-
la Sahaza | N° 13 ASA, «
MVP U16 F » : Rakoto-
manana Estelle | N°07
ASCUT, « Meilleur Mar-

queur / 178Pts » : Rabea-
rison Herinirina Mathieu |
N°06 ACMBA, « MVP » :
Rasetriarivony A'Ranty |
N°10 JCBA.

Rainilita

tao amin’ny kianja « Stade des Martyrs » ao Kinshasa
renivohitry ny Rdc « République Démocratique du
Congo » ity lalaon’ny Frankofonia andiany faha-9 ity,
ka mpilalao fanatanjahantena miisa 34 no misolotena
an’i Madagasikara amin’ny taranja ara-panatanjahan-
tena miisa 5. Marihana fa Rakotoarimanana Fabio mpi-
lalao tenisy ambony latabatra mpilaravinahitra any
ivelany, no nitondra ny fanevam-pirenena Malagasy ta-
min’ny fotoam-panokafana an’ity fifaninanana ity. Roa
no solontenantsika amin’ity taranja ity. 

Rainilita


